
unioni shqiptar tër cilësinë e jetës-ALQU i krijuar si një bashkim vullnetar i individëve dhe organizatave jo–fitim-prurëse për vëzhgimin e procesit të votimit, numërimit të votave dhe nxjerrjes së rezultateve,  aktivizoi rreth 1286 vëzhgues në qendrat e votimit dhe 65 vëzhgues në Vendet e Numërimit të Votave. Vëzhguesit e ALQU gjatë gjithë ditës së zgjedhjeve ishin të pranishëm në qendrat e votimit të të gjitha bashkive dhe në të gjitha komunat më të mëdha të vendit.
Duke u udhëhequr nga Deklarata Universale e të Drejtave të Njeriut, Konventa Ndërkombëtare për të Drejtat Civile dhe Politike, Konventa Europiane për Mbrojtjen e të Drejtave dhe Lirive Themelore të Njeriut, Dokumenti i Kopenhagës si dhe nga Kushtetuta e Republikës së Shqipërisë, Unioni, në zbatim të Kodit Zgjedhor, nëpërmjet 1286 vëzhguesve të akredituar monitoroi fazën përgatitore të procesit zgjedhor dhe fushatën elektorale , ecurinë e procesi të votimit përgjatë ditës së votimit  si dhe ecurinë e procesit të numërimit të votave. 

Bazuar në faktet dhe analizë, ALQU vlerëson se edhe në zgjedhjet e 8 Majit 2011 standartet në lidhje me zgjedhjet e lira dhe demokratike të KE-së dhe të BE-së, ato të sanksionuara në kartën e Kombeve të Bashkuara dhe në dokumentin e Kopenhagenit të vitit 1990, parimet që përmban Kodi i Praktikës së zgjedhjeve, i miratuar në vitin 2002 nga Komisioni i Venecias, u plotësuan.
Nëpërmjet prononcimeve publike të përfaqësuesve te ALQU në media të ndryshme janë dhënë konsiderata, vërejtje dhe sugjerime në lidhje me ecurinë në vazhdimësi të procesit. 
ALQU në këtë proces të vëzhgimit të zgjedhjeve është udhëhequr  dhe ka respektuar parimet e paanësisë dhe pavarësisë politike, objektivitetit, transparencës dhe përgjegjeshmërisë.

Për sigurimin e kapaciteteve të nevojshme profesionale, vëzhguesit e ALQU u trainuan nëpërmjet zhvillimit te 43 seancave trainuese me shtrirje gjeografike në të gjithe vendin. Nëpërmjet këtij procesi trainimi vëzhguesit u njohën me kërkesat e Kodit Zgjedhor te Republikës së Shqiperisë dhe udhezimet e KQZ që lidhen me procedurat e votimit, numërimit të votave dhe nxjerrjes së rezultateve. Vend i vecantë iu kushtua trajtimit të kërkesave të Kodit të Etikës dhe atij Profesional për vëzhguesit vendorë.
Për vëzhgimin e procesit zgjedhor që ka të bëjë me votimin, numërimin dhe nxjerrjen e rezultateve, ALQU ndërtoi dhe vuri në funksionim një strukturë të detajuar me shtrirje në të gjithë vendin. 

Informimi për ecurinë e procesit zgjedhor u bë në kohe reale. Ky informacion u përcoll nëpërmjet qindra telefonatave, mesazheve gjate gjithe kohës së procesit deri në mbylljen e qendrave të votimit. 

Publiku u informua në kohë reale për ecurinë e procesit të votimit nëpërmjet shumë konferencave për shtyp. Nëpërmjet prononcimeve publike ALQU synoi të ndikonte në ecurinë normale të procesit të votimit, duke bërë thirrje për respektimin e kuadrit ligjor. 

I. SISTEMI ZGJEDHOR NË SHQIPËRI 
Kryetarët e Bashkive, kryetarët e komunave dhe këshillave të 384 njësive të qeverisjes vendore zgjidhen përmes zgjedhjeve të drejtpërdrejta. Zona zgjedhore për zgjedhjet vendore është territori i bashkisë apo komunës dhe, në Tiranë, të 11 njësitë bashkiake në të cilat është i ndarë qyteti. Këshilltarët zgjidhen sipas sistemit proporcional, ndërkohë që kryetarët e bashkisë dhe të komunave zgjidhen sipas sistemit mazhoritar. Numëri i këshilltarëve që zgjidhen në çdo NjQV përcaktohet sipas popullsisë që ka, duke shkuar nga 13 anëtarë në komunat më të vogla deri në 45 anëtarë në qytetet me popullsi deri në 200,000 banorë. Këshilli i Tiranës do të ketë 55 vende. 

II. MJEDISI POLITIK
Që nga zgjedhjet e 2009-ës, mjedisi politik ka vazhduar të jetë tejet i polarizuar, me një gjuhë të ashpër dhe sulme personale, si edhe me demonstrata nga ana e opozitës. Tensioni u rrit menjëherë pas një proteste anti-qeveritare të organizuar nga PS-ja në Tiranë, më 21 janar 2011, ku pas përleshjeve të ashpra ndërmjet protestuesve dhe forcave të sigurisë gjetën vdekjen katër persona dhe shumë të tjerë u plagosën. 

Vlen të theksohet se periudha parazgjedhore u përfshi nga një klimë konfliktuale politike. Nuk u respektuan afatet ligjore prej 30 ditesh për fillimin e fushatës zgjedhore dhe fushata u shoqërua me incidente në mjaft raste.

Një nivel i lartë mosbesimi shoqëroi procesin e numërimit të votave çka çoi në debate, vonesa dhe në disa raste në bllokim të disa VNV. Eksponentë të partive politike shpesh ndërhynë në procesin e numërimit të votave në VNV, duke ndërhyrë në proces me anë të anëtarëve të tyre në komisionet zgjedhore.

Pavarësisht thirrjeve të përsëritura për qetësi nga Presidenti dhe Kryeministri, në shumë bashki dhe komuna gjatë fushatës u vërejt dhunë e lidhur me zgjedhjet. 
Zgjedhjet e 8 majit 2011 për qeverisjen vendore në Republikën e Shqipërisë ishin konkurruese dhe transparente Megjithatë, zgjedhjet kishin edhe aspekte pozitive, të cilat hodhën themelet për progresin në të ardhme. Ndër to mund të përmenden përmirësimi i listave të votuesve, puna e Kolegjit Zgjedhor në marrjen e vendimeve lidhur me ankimimet përpara zgjedhjeve dhe një mjedis mediatik  i balancuar dhe pluralist.
Në tërësinë e tij procesi i votimit u zhvillua në kushte normale dhe pa probleme të mëdha e serioze që mund  të cënonin rendin, qetësine dhe integritetin e tij.  Vëzhguesit e Unionit  raportuan për një vlerësim pozitiv në shumicën e qendrave të monitoruara. Unioni vlerëson maksimalisht angazhimin dhe përgjegjësinë e lartë të qytetarëve për pjesëmarrjen në votime

Megjithate, dita e votimit u parapri nga një proces i tejzgjatur dhe  problematik për reformen zgjedhore.   .
III. ASPEKTE POZITIVE 

Në vazhdimësi të konsideratave pozitive nënvizojme edhe këto aspekte:

· Megjithëse Kodi Zgjedhor nuk parashikon drejtpërdrejt vlefshmërinë e fletëve të votimit gjetur në një kuti votimi, të ndryshme nga ajo që i korrespondon fletës përkatëse të kutisë ALQU vlerëson si një hap pozitiv të procesit  numërimin e cdo vote të qytetarëve bazuar kjo në projekt vendim e KQZ-së, sipas të cilit, fletët e votimit të hedhura në kutinë e gabuar do të konsideroheshin të vlefshme dhe do të numëroheshin prej vetë KQZ-së. Është e rëndësishme të vlerësohet vullneti dhe angazhimi qytetar për proceset demokratike të Shqipërisë. Vota e lirë është një element thelbësor në ndërtimin dhe konsolidinimin e standarteve demokratike.
· Lista e zgjedhësve shënoi përmirësime të mëtejshme në pastrimin e saj nga personat e dubluar apo të vdekur. 


· Media ka dhënë një pasqyrim të gjithanshëm dhe të plotë të fushatës zgjedhore. Një numër i madh i mediave elektronike dhe atyre të shkruara u caktuan partive politike  dhe kandidatëve hapësirën për ta përcjellë mesazhin e tyre te votuesit. Megjithatë u vu re një ndarje e hapur e operatorëve mediatik në favor të dy kampeve kryesore. Mungoi shpesh një vështrim kritik mediatik për gjuhën radikale apo premtimet të cilat ishin jashtë kompetencave të pushtetit lokal.
· Policia e shtetit ka treguar profesionalizën dhe korrektësi në përmbushjen e detyrave të saj. Sjellja e forcave të rendit në plotësim të detyrimeve të tyre ligjore gjatë të gjithë procesit zgjedhor ishte një zhvillim i metejshem pozitiv për realizimin e standarteve të zgjedhjeve. 
· 
Funksionimi i KQZ dhe i gjithë komisioneve të niveleve të dyta dhe të treta të administrimit zgjedhor, në mënyrë të hapur dhe bashkëpunuese me vëzhguesit vendorë, median dhe vëzhguesit ndërkombëtarë rriti cilësisht nivelin e transparencës në tërësinë e procesit zgjedhor.
· Pjesëmarrja në votime tregoi dukshëm nivelin e kultures demokratike dhe përgjegjeshmerisë së elektoratit shqiptar për të shprehur vullnetit të tij për një qeverisje përfaqësuese në nivel lokal. 

· Megjithë shkeljen e afateve ligjore prej partive politike në ndërtimin e komisioneve  të niveleve të dyta dhe të treta, KQZ arriti të menaxhojë ngritjen e komisioneve dhe të ndërtimit të infrastrukturës zgjedhore në afate kohore shumë të ngushta. Fillimi i numërimit të votave u nisi me vonesë në shumë vende, pjesërisht për shkak të faktit që disa anëtarë të grupeve të numërimit në disa VNV nuk ishin emëruar ose nuk ishin trainuar deri në momentin që filloi numërimi. Megjithatë, Komisionet e Qendrave të Votimit megjithë kohën e pamjaftueshme në dispozicion për një trajnim të plotë, arritën të administrojnë procesin e votimit në mënyrë të kënaqshme. 
· Pavaresisht ndonje mangësie që kishte të bënte me plotësimin e kërkesave teknike të procesit zgjedhor, votimet e 8 Majit 2011 UNIONI i konsideron si nje zhvillim pozitiv në kuadër të përpjekjeve të shoqërisë shqiptare për realizimin e standarteve në proceset zgjedhore.     

IV. ASPEKTE PROBLEMATIKE 

· Gjatë procesit të  votimit të 8 Majit 2011 dhe periudhës zgjedhore  u evidentuan nje numer parregullesish te vogla ndër të cilat vecojmë : 
· Fushata elektorale pati incidente të lehta dhe të rënda midis simpatizantëve dhe militantëve të tre subjekteve kryesore politike.

· Gjatë fushatës zgjedhore u vunë re shfaqje tensioni si psh heqja e  flamujve të LSI-së nga shtyllat elektrike buzë rrugës, në Tiranë nga policia bashkiake ku është hasur në rezistencën e drejtuesve dhe simpatizantëve të kësaj partie.
· Në një numër qendrash votimi në mbarë vendin, hapja e procesit të votimit u bë me vonesë si pasojë e mungesës së bazës së nevojshme materiale në qendrat e votimit, mungesa e rregjistrit të posacem të gjendjes civile, mungeses së kodeve të sigurisë, mos paraqitjes së komisionereve, etj. 
· Asnjë VNV nuk arriti të mbaronte numërimit deri në kohën e duhur. Numërimi në të gjitha VNV-të jashtë Tiranës përfundoi ditën e premte, 13 maj 2011. Vëzhguesit nuk mundën të shihnin konsiderimin e fletëve të votimit të kontestuara nga anëtarët e grupeve të numërimit dhe anëtarët e KZAZ-së.

· Listat paraprake dhe listat përfundimtare të zgjedhësve u shpallën me vonesë, tej afatit maksimal të parashikuar nga Kodi Zgjedhor.

· Ngjyrat e papershtatshme të fleteve te votimit dhe e shenjave dalluese te kutive, sidomos në Tirane, cka shkaktuan konfuzion tek votuesit ne hedhjen e fletes se votimit ne kutite respektive. 
· Situata konfliktuale u nxitën edhe nga gjuha e urrejtjes, e përdorur nga liderët dhe kandidatët e partive politike, që konkurronin në zgjedhje, nga akuzat e ndërsjellta, nga mungesa e dialogut dhe e debatit konstruktiv midis tyre. 

· U vu re një fushatë me tone të ashpra e karakterizuar si fushatë me tone të forta negative e kryer nga Partia Socialiste kryesisht në Tiranë. Vihet re mungesa e programeve të detajuara për qytetarin, mungesa e alternativave civile demokratike dhe rol ju dha luftës politike me anë të mesazheve negative për kundërshtarin. Njëkohësisht spotet e partisë Socialiste karakterizohen nga kjo gjuhë e mesazheve negative.

· Gjatë procesit të votimit është konstatuar shpesh, votimi familjar. Këto raste të lejimit të votimit familjar apo në grup në disa qendra votimi, u vunë re vecanërisht në zonat suburbane dhe rurale.
· KQZ, ka punuar me seriozitet duke respektuar ligjin dhe parimet demokratike të rëndësishme për menaxhimin e situatave dhe problematikës zgjedhore.
· Gjatë këtyre zgjedhjeve nuk jane vërejtur raste të ndryshimit të vendodhjes së qendrave të votimit në momentet e fundit, cka mund të shkaktonte coroditje të votuesve. 

· Njëkohësisht krahasuar me 2007, nuk janë vërejtur diferenca të mëdha në shpërndarjen e numrit të votuesve nga njëra qendër në tjetrën. ALQU në këtë proces të vëzhgimit të zgjedhjeve është udhëhequr  dhe ka respektuar parimet e paanësisë dhe pavarësisë politike, objektivitetit, transparencës dhe përgjegjeshmërisë.
· Për sigurimin e kapaciteteve të nevojshme profesionale, vëzhguesit e ALQU u trainuan nëpërmjet zhvillimit te 18 seancave trainuese me shtrirje gjeografike në të gjithe vendin. Nëpërmjet këtij procesi trainimi vëzhguesit u njohën me kërkesat e Kodit Zgjedhor te Republikës së Shqiperisë dhe udhezimet e KQZ që lidhen me procedurat e votimit, numërimit të votave dhe nxjerrjes së rezultateve. Vend i vecantë iu kushtua trajtimit të kërkesave të Kodit të Etikës dhe atij Profesional për vëzhguesit vendorë.

· Për vëzhgimin e procesit zgjedhor që ka të bëjë me votimin, numërimin dhe nxjerrjen e rezultateve, ALQU ndërtoi dhe vuri në funksionim një strukturë të detajuar me shtrirje në të gjithë vendin. 

· Informimi për ecurinë e procesit zgjedhor u bë në kohe reale. Ky informacion u përcoll nëpërmjet qindra telefonatave, mesazheve gjate gjithe kohës së procesit deri në mbylljen e qendrave të votimit. 

· Publiku u informua në kohë reale për ecurinë e procesit të votimit nëpërmjet shumë konferencave për shtyp. Nëpërmjet prononcimeve publike ALQU synoi të ndikonte në ecurinë normale të procesit të votimit, duke bërë thirrje për respektimin e kuadrit ligjor. 
· Përqindje mjaft te ulët te pranisë së grave në komisionet e qendrave të votimit. 
· Mospërshtatjen e qendrave të votimit për të mundësuar votimin e qytetareve me aftësi të kufizuara fizike.
V. KONKLUZIONE 

Vlen të theksohet se Kodi zgjedhor kërkon ndryshime dhe amendime reale. Partitë Politike duhet të rikthejnë vemendjen drejt bashkëpunimit dhe inisjativave reformuese të kodit zgjedhor, drejt alternativave civile për qytetarët dhe jo drejt sulmeve personale. 
Panvarësisht një atmosfere polarizimi të lartë dhe mungese besimi ndërmjet partive në pushtet dhe opozitës këto zgjedhje ishin më të mirat të realizuara deri tani në Shqipëri . Vlen të theksohet se ditën zgjedhore, votimi u krye relativisht mirë, edhe pse me vështirësi procedurale, megjithëse procesi i  numërimt u vonua në shumë zona.
Unioni shpreh falënderimet për të gjithë vëzhguesit e angazhuar në terren, në monitorimin e gjithë procesit zgjedhor, nga veprimtaria e KZAZ-ve, vëzhgimi i Ditës së Zgjedhjeve dhe procesin e numërimit. 

